
Kirish. Insoniyat tarixi — bu nafaqgat madaniyat va ilm-fan taraqqiyoti tarixi, balki
e’tiqodlar, dinlar va diniy qadriyatlar tarixidir.

Dunyo xalqglari qadimdan turli dinlarga e’tiqod qilgan, ularning har biri insonni
ezgulikka, tinchlikka, sabr-toqat va bag'rikenglikka chorlagan.

Bugungi kunda diniy bag‘rikenglik masalasi insoniyat hayotida dolzarb mavzulardan
biridir. Chunki zamonaviy dunyoda turli din, millat, madaniyat va e’tiqod vakillari bir hududda
yashamoqda. Ular o‘zaro hurmat, tinchlik va hamjihatlikda yashashni o‘rganishi zarur.

Mavzu bo‘yicha adabiyotlar sharhi. Arxeologik topilmalar shuni ko‘rsatadiki,
insoniyatning dastlabki bosqichlarida odamlar tabiat hodisalarini tushuntira olmagani uchun
ularni «ilohiy kuch» deb bilganlar.

Ular quyosh, oy, yulduz, shamol, suv, daraxt kabi narsalarga sigingan. Bu davr
«animizmy, ya'ni narsalarga jon kiritish e’tiqodi davri deb ataladi.

Vaqt o‘tishi bilan inson tafakkuri rivojlandi, jamiyatda tartib va boshqgaruv tizimi paydo
bo‘ldi. Shu bilan birga, diniy garashlar ham murakkablashdi. Qadimgi Misrda Osiris, Ra, Isida,
Hindistonda Brahma, Vishnu, Shiva kabi ilohlar, Gresiyada Zevs, Afrodita, Apollon kabi xudolar
e’tiqod markaziga aylangan.

Ammo bu ko‘pxudolik (politeizm) o‘rnini keyinchalik yakkaxudolik (monoteizm) egallay
boshladi.

Yakkaxudolik g‘oyasi birinchi bo‘lib yahudiylikda, so‘ng xristianlik va islomda o‘z
ifodasini topdi.

Diniy bag‘rikenglik tushunchasi va mohiyati.

Diniy bag‘rikenglik — bu boshqa din, e’tiqod va fikr sohiblariga hurmat bilan
munosabatda bo‘lish, ularni kamsitmaslik, ularning huquglarini tan olish va ularni tushunishga
intilish demakdir. Bu tushuncha gqadimdan mavjud. Masalan: Kir II (Bobil podshosi) eramizdan
avvalgi VI asrda diniy erkinlikni e’lon qilib, barcha xalglarga oz e’tiqodini saqlashga ruxsat
bergan. Uning «Kir silindri» inson huquglari tarixidagi ilk hujjatlardan biri hisoblanadi.

Islom dini payg‘ambari Muhammad (s.a.v.) Madina shahrida musulmonlar bilan birga
yahudiy va nasroniy jamoalar bilan tinchlik shartnomasini tuzgan. Bu hujjat diniy
bag'rikenglikning amaliy namunasi bo‘lgan.

Yevropa Ma'rifatparvarlik davrida ( XVIII asrlar) faylasuflar, xususan Jon Lokk va Volter
diniy erkinlik va fikr mustaqilligini himoya qilganlar.

Diniy bag‘rikenglikning tarixiy ahamiyati. Tarixdan ma’lumki, insoniyatning eng buyuk
sivilizatsiyalari aynan turli madaniyat va din vakillarining hamkorligi natijasida gullab-
yashnagan. Masalan: Buxoro va Samarqandda musulmon, yahudiy, nasroniy va buddaviy
olimlar birgalikda ilm bilan shug‘ullangan.

Andalus (Ispaniya)da VIII-XII asrlarda islomiy, xristian va yahudiy olimlar birgalikda
yashab, falsafa va matematika, tibbiyotda katta yutuqlarga erishganlar. Bag‘doddagi «Baytul-
hikma» (Donishmandlar uyi)da turli e’tiqoddagi olimlar yunon, hind, fors va arab tillaridan
tarjimalar qilib, ilmni rivojlantirganlar. Bu holatlar shuni ko‘rsatadiki, bagTikenglik -
taraqqiyotning asosiy sharti hisoblanadi.

Tahlil va natijalar. Afsuski, tarixda diniy bag'rikenglik yo‘qolgan davrlar ham bo‘lgan.
Masalan: O‘rta asrlarda Yevropada «inkvizitsiya» davrida e’tiqoddan chetga chiggan deb
topilganlar jazolangan. Taniqli faylasuf Djordano Bruno Rim inkvizitsiyasi tomonidan
e’'tiqodsizlikda ayblanib, 1600-yil 17-fevralda Rimda tirik holda olovda yoqib yuborilgan. Uning
o‘limiga sabab bo‘lgan asosiy ayblovlari esa inkor etib bo‘lmaydigan diniy dogmalarga qarshi
chiqqanligi va o‘zining falsafiy qarashlari bo‘lgan.

Shuningdek, din nomidan urushlar olib borilgan, turli e’tiqoddagi insonlar dini sababli
kamsitilgan, diniy ta’limotlarning asl ma’nosi g‘arazli maqsadlarda soxtalashtirilib, buzib,
noto‘g'ri talqin qilib kelingan.

Nasroniylik tarixida insoniyat uchun eng fojiali va ayanchli davr hisoblangan Salb
yurishlari bunga yorqin misol bo‘la oladi. XI asr oxirida Yevropa nasroniylari Xudoning
marhamatiga musharraf bo‘lgan Falastinni “ saglab qolish” uchun Salb yurishlari o‘tkazishga
qaror qilishgan. Salbchilardan biri - Raymond Agilskiyning yilnomasida mana bunday
mazmundagi maqtanchoqlik bilan yozilgan bitiklar bor edi:”... odamlarimizning eng rahmdillari

dushmanlarning kallasini sapchadek uzishdi. Ayrimlari g‘animlarni tiriklay o‘tga tashlashar,
keyin uzoq qiynab, sekin o‘ldirishar edi. Shahar ko‘chalari tanadan uzilgan bosh, qo‘l-oyoqlar
g'‘aramiga to‘lib ketdi. Shunday to‘ldiki, ana shu tana a’zolari va kallalarga qoqilmasdan
ko‘chadan yurish ancha mushkul bo‘lib qoldi. Gapning indallosini aytsam, Sulaymon podsho
ibodatxonasi oldida to‘kilgan qon daryosi odamlarimizning tizzasidan yuqoriroqqa chiqib
ketdi”. [1]

Yilnomalardagi ma’lumotlarga qaraganda, salbchilarning qo‘shinlari shaharda ikki kun
ichida 40000 ga yaqin musulmon va yahudiylarni yovuzlarcha qiymalab o‘ldirganlar.
Vaholanki, salbchilarning vahshiyligi nasroniylikning siyosiy doktrinasiga mutlaqo zid edi. Injil
nasroniylikni insoniyatga yuborilgan Ilohiy “muhabbat vahiysi” deb ta’lim beradi. Payg‘ambar
I[so alayhissalom o‘z izdoshlariga shunday murojaat qilgan: “Dushmanlaringizni sevinglar...
sizga jabr-zulm o‘tkazganlarning haqqiga ibodat qilinglar..” [2] “Bir chakkangga urganga
ikkinchisini ham tut”. [3]

Tarixdagi bu hodisalar insoniyatni orqaga tortgan, fan, madaniyat va insoniylik
qadriyatlariga zarar yetkazgan.

Hozirgi kunda ayrim davlatlar tomonidan xalqaro terrorizm va ekstremizm
ekspansiyasining  faollashuvi,  millatlararo = va  konfessiyalararo = mojarolarning
kuchayayotganligi g'oyaviy - mafkuraviy kurashning yangi pallaga kirganligini ko‘rsatmoqda.
Shu ma’noda, zamonaviy global dunyoda diniy bag‘rikenglik insoniyat tinchligi uchun asosiy
shartlardan biridir. Birlashgan Millatlar Tashkiloti (BMT) barcha davlatlardan diniy erkinlik va
bag'rikenglikni hurmat qilishni talab etadi. UNESCO esa madaniyatlararo muloqot va o‘zaro
tushunishni rivojlantirish dasturlarini amalga oshiradi. Shuningdek, turli din vakillarining
xalgaro uchrashuvlari, forumlar va tinchlik anjumanlari o‘tkazilib, bag‘rikenglik g‘oyasi targ‘ib
qilinmoqda.

Markaziy Osiyo qadimdan turli din va madaniyatlarning kesishgan markazi bo‘lgan.
O‘zbekiston hududida islom, buddaviylik, zardushtiylik, nasroniylik va yahudiylik kabi dinlar
mavjud bo‘lgan. Bugungi kunda mamlakatimizda vijdon erkinligi Konstitutsiya bilan
kafolatlangan.

Toshkentda muntazam «Dinlararo bagikenglik va tinchlik» mavzusida xalqaro
konferensiyalar o‘tkazilib kelinadi. Turli konfessiyalar (musulmonlar, pravoslavlar, katoliklar,
yahudiylar, protestantlar) erkin faoliyat yuritmoqda. Bu esa O‘zbekistonni diniy totuvlik va
hamjihatlik yurti sifatida tanitmoqda.

Xulosa qilib aytganda, bag'rikenglikning falsafiy asoslari va mohiyati insonning o‘z-
o‘zini anglashida, boshqalarga nisbatan rahm-shafqat bilan garashida namoyon bo‘ladi.

Falsafiy nuqtai nazardan, bag'rikenglik quyidagi tamoyillarga asoslanadi:

1. Insonparvarlik — har bir inson gadrli va hurmatga loyig.

2. Adolat — barcha din vakillari teng huquqlarga ega.

3. Hurmat va sabr-toqat — boshgqalar e’tigodini tushunish, ularni gabul qilish.

4. Dialog — turli e’tiqod vakillari o‘rtasida muloqot orqali tinchlikni saglash.

Insoniyat tarixi shuni ko‘rsatadiki, bagrikenglik — bu nafaqat diniy, balki ijtimoiy,
siyosiy va madaniy bargarorlikning kafolatidir. Bag'rikenglik bor joyda urush, adovat va nafrat
bo‘lmaydi, u yerda faqat tinchlik, taraqqiyot va insoniylik bo‘ladi.

Har bir inson, ayniqsa yosh avlod, diniy bag'rikenglik ruhida tarbiyalansa, jamiyat
yanada adolatli va siyosiy barqarorlikka erishadi.

Shu sababli, biz har birimiz o'z atrofimizdagi kishilarni ularning dini, millati, rangi yoki
qarashlaridan gat’i nazar, hurmat qilishni o‘rganishimiz zarur.

O‘zbekistonning birinchi Prezidenti Islom Karimov tinchlikning hozirgi va kelajak
hayotimiz uchun ahamiyatini quyidagicha ta’riflaydi: “Biz - Sharq farzandlarimiz. Sharq
mamlakatlarining qayeriga bormang, odamlar bir-biri bilan uchrashganda, avvalambor,
“Assalomu alaykum!” deyishadi. Ushbu kalom arabchadan olingan bo‘lib, “Sizga tinchlik yor
bo‘lsin” degan ma’noni anglatadi. “Salom”, ya'ni “tinchlik” so‘zi Qur’oni Karimda 40 marta
uchraydi. Bu muqgaddas kitobning oyatlaridan birida shunday deyiladi: “Mehribon Parvardigor
tomonidan odamlarga olgish ma’nosida “tinchlik” so‘zi aytilur. Ko‘rinib turibdiki, tinchlik,
totuvlik, hamkorlik g‘oyasi Allohga ham, bandalariga ham xush keladigan ezgu g‘oyadir”. [4]

Bu - yurtimiz xalglarining Diniy bag‘rikenglik borasida katta tajribaga ega bo‘lganidan
dalolat beradi. Hozirgi vaqtda mamlakatimizda 16 konfessiyaga mansub diniy tashkilotlar
faoliyat yuritmoqda. Ularga oz diniy marosimlarini o‘tkazish va mamlakat hayotida faol
ishtirok etish uchun zarur barcha shart-sharoitlar yaratilgan. Bu boradagi huquqiy asoslar
O‘zbekiston Konstitutsiyasida, «Vijdon erkinligi va diniy tashkilotlar to‘g'risida»gi Qonunda
mustahkamlab qo‘yilgan.

Diniy bag‘rikenglik - turli diniy e’tiqoddagi kishilarning olijanob g'oya va niyatlar yo‘lida
hamkor va hamjihat bo‘lib yashashi, kishilik jamiyati ravnaqi yo‘lida xizmat qilishini
anglatadigan tushuncha. Hozirgi vaqtda bu ezgu g‘oya nafagat dindorlar, balki jamiyatning
barcha a’zolari o‘rtasidagi hamkorlik va bahamjihatlikni nazarda tutadi. Diniy bag‘rikenglik
tinchlik va barqarorlikni mustahkamlash, ozod va obod Vatan qurishning muhim shartidir.

Qadimdan diyorimizda buddaviylik, zardushtiylik, nasroniylik, yahudiylik, islom dinlari
yonma-yon yashab kelgan, madaniyat markazlari hisoblangan shaharlarimizda masjid,
cherkov, sinagogalar faoliyat ko‘rsatgan. Ularda turli millat, elat va dinga mansub bo‘lgan
xalglar, qavmlar o'z diniy amallarini emin-erkin ado etgan. Vatanimiz tarixining eng murakkab,
ziddiyatli, og'ir davrlarida ham yurtimizdagi mavjud din vakillari o‘rtasida diniy asosda
mojarolar bo‘lgan emas.

Ma'lumki, dunyodagi dinlar asl mohiyatiga ko‘ra ezgulik g‘oyasiga asoslanadi, kishilarni
halollik, poklik, mehr-shafqat, birodarlik va bag‘rikenglikka da'vat etadi. Inson hayotining asl
magqsadi inson va tabiatga nisbatan odilona, ogilona munosabatda bo‘lish, hamisha yaxshi,
savobli ishlarni amalga oshirishdan iboratdir. Shunday ekan, haqiqiy diniy qarashlar ortida
diniy bag‘rikenglik yotadi.

UNESCO diniy bagrikenglik muammosiga alohida e’tibor berib, 1995 yilni BMTning
bag‘rikenglik yili deb e’lon qildi. O‘sha yili 16 noyabrda 185 davlat ishtirokida Parijda
Bag‘rikenglik tamoyillari Deklaratsiyasi qabul qilindi. Mustaqillik yillarida mamlakatimizda
ham bu sohada ulkan ishlar amalga oshirildi.

Bugungi kunda respublikamizda ikki mingdan ziyod diniy tashkilot, shu jumladan,
O‘zbekiston Musulmonlari idorasi, Qoraqalpog‘iston Musulmonlari qoziyati, Toshkent Islom
instituti, 10 ta madrasa va 2003 ta masjid, Rus pravoslav cherkovi, Toshkent va O‘rta Osiyo
Yeparxiyasi, Pravoslav seminariyasi, Rim-katolik cherkovi, Yevangel xristian baptistlar
cherkovlari ittifoqi, to‘liq Injil xristianlar markazi, Xristian seminariyasi, O‘zbekiston Bibliya
jamiyati, 162 ta xristian cherkovi, 8 ta yahudiy va 8 ta bahriy jamoasi, 1 ta Krishnani anglash
jamiyati, 1 ta buddist ibodatxonasi davlat ro‘yxatidan o‘tgan.

O‘zbekiston Respublikasi Prezidenti Sh.M. Mirziyoevning tashabbusi bilan, diniy
ekstremizmga qarshi kurashish va diniy bagTikenglikni targ‘ib qilish davlat siyosatining
muhim yo‘nalishiga aylangan.

Zero shunday ekan, o‘zbek xalqi g‘oyaviy - mafkuraviy tahdidlarga nisbatan ilgari
so‘rilgan “fikrga qarshi fikr, g‘oyaga qarshi g'oya, jaholatga qarshi ma’rifat bilan kurashish
kerak” degan tamoyillarga amal qilgan holda jamiyatda xavfsizlikni, millatlararo totuvlikni va
diniy bag‘rikenglikni saqlab qolishga harakat qilmoqda.

